
JOSEPH R. MICALLEF

Seduta tad-19 ta' Mejju, 2011

Citazzjoni Numru. 850/2007

John u Margaret konjugi CASSAR

VS

Claudio AZZOPARDI u Robert Vella

[I-Qorti:

Rat ir-Rikors Mahluf imressaq fit-8 ta’ Awissu, 2007, li bih
u ghar-ragunijiet hemm imfissra, I-atturi talbu li din il-Qorti
(@) zzomm lill-imharrkin jew lil min minnhom milli jaghmlu
jew igabbdu li jsir xi xoghol ta’ twaqqigh, thaffir jew bini,
ftuh ta’ aperturi jew xoghlijiet ohrajn ta’ kull xorta fboghod
ta’ angas minn sitta u sebghin ¢entimetri mill-hajt li jifred il-
gid taghhom minn dak tal-istess imharrkin, jew milli
jaghmu jew igabbdu lil min jaghmel xi xoghol fl-istess haijt,

u dan kollu b’konferma ta’ dak ordnat bil-Mandat ta’
Inibizzjoni numru 1002 tal-2007 mahrug fid-19 ta’ Lulju,
2007. Talbu wkoll I-ispejjez;

Rat id-degriet taghha tal-14 ta’ Awissu, 2007, li bih ordnat
in-notifika lill-imharrkin u tat direttivi lill-atturi dwar it-tressiq
tal-provi min-naha taghhom;

Rat id-degriet taghha tal-4 ta’ Awissu, 2009, li bih
gieghdet il-kawza ghas-smigh;

Rat illi minkeja li saret in-notifika tal-imharrkin bil-mod
mahsub fl-artikolu 187(3) tal-Kapitolu 12 tal-Ligijiet ta’
Malta', nagsu li jressqu I|-kontestazzjoni taghhom ghat-
talba attrici fiz-zmien lilhom moghti mil-ligi u b’hekk
bagghu kontumaci;

Rat ix-xhieda mressga mill-atturi bil-mezz tal-affidavit u
wkoll I-atti kollha tar-Rikors ghall-hrug tal-Mandat ta’
Inibizzjoni Numru 1002/07LFS;

Semghet ix-xhieda tal-attur;

Rat id-degriet taghha tad-19 ta’ April, 2011, li bih iddikjarat
maghluq l-istadju tal-gbir tal-provi u tat lill-imharrkin zmien
ghall-finijiet tal-artikolu 158(10) tal-Kapitolu 12 tal-Ligijiet
ta’ Malta biex iressqu s-sottomissjonijiet li dehrilhom
mehtiega;

Rat [Ii I-imsemmija mharrkin nagsu li jressqu
sottomissjonijiet fiz-zmien lilhom moghti;

Rat |-atti kollha tal-kawza;

Rat id-degriet taghha tad-19 ta’ April, 2011, li bih halliet il-
kawza ghas-sentenza,

Ikkunsidrat:

! Pagg. 38 tergo, 39 u 44 tal-process

lIli din hija azzjoni dwar servitu’ ta’ boghod li ghandu
jinzamm, mibdija wara I-hrug ta’ Mandat ta’ Inibizzjoni. L-
atturi riedu jzommu lill-imharrkin milli jaghmlu xoghol ta’
twaqqigh, thaffir u bini mill-gdid fi hwejjighom fboghod ta’
angas minn dak li trid il-ligi mill-gid taghhom. Riedu wkoll
li jzommu lill-imharrkin milli jaghmlu ftuh fil-hajt i jifred il-
gid taz-zewq partijiet. L-atturi kienu talbu I[-hrug ta’
Mandat ta’ Inibizzjoni kontra I-imharrkin u t-talba taghhom
kienet intlagghet. B’din |-azzjoni I-atturi geghdin jitolbu I-
konferma tal-imsemmi Mandat u z-zamma tal-imharrkin
milli jaghmlu xi xoghol bi ksur ta’ I-ordni moghti fl-imsemmi
Mandat;

lli, ghal din l-azzjoni, l-imharrek ma ressqu I-ebda
kontestazzjoni u baqghu kontumaci. Langas ma nqdew
bil-fakulta’ li I-Qorti tathom biex iressqu xi sottomissjonijiet
dwar it-talbiet attrici. lzda, kif inhu sewwa maghruf, dan
ma ffissirx |li huma jistgarru t-talba attrici, izda jfisser li
jhallu fid-dehen tal-Qorti biex taghmel haqgq hi dwar dak li
jitolbu I-atturi;

[lli, I-fatti ewlenin li johorgu mill-atti tal-kawza juru i l-atturi
huma sidien flimkien ta’ post bl-isem ta’ “Magjohn House”,
fnumru 207, Trig Francesco Buhagiar, fBirkirkara, fl-
inhawi tal-Bwieraq, u li meta nxtara mill-attur fI-1985 kien
jaghmel minn Sqgaq numru wiehed (1) ta’ Triq Has-
Sajjied®>. Kemm hu hekk, Trig Francesco Buhagiar saret
tinfed ma’ Sqaq Numru 1 wara li tagsam Triq Ganni Borg.
FI-1989, I-atturi waqqghu I-post li xtraw u bnew minfloku
d-dar taghhom tal-lum® u kisbu r-registrazzjoni tal-post
bhala Dar Imnehhija mill-Kontroll ghall-finijiet tal-Kap 158
tal-Ligijiet ta’ Malta®;

llli l-imharrkin huma s-sidien tal-post numru tnejn u
erbghin (42), fl-imsemmi Sqag numru wiehed (1), fl-inhawi
tal-Laqgxija. 1z-zewq postijiet tal-partijiet imisu ma’ xulxin
mill-genb, b’'mod li jekk wiehed ihares lejhom mill-fac¢ata
ta’ mat-triq, il-post tal-atturi jigi fuq ix-xellug filwaqt li I-post
tal-imharrkin jigi fuq il-lemin;

% Dok “A”, fpagg. 5 — 8 tal-process
% Dok “B”, f’pag. 15 tal-process
* Dok “D”, pag. 17 tal-process

llli ghall-habta tal-ewwel nofs tal-2007°, l-imharrkin
inhargilhom permess ghal Zzvilupp fil-post taghhom.
F'Lulju tal-2007, l-atturi talbu I|-hrug ta’ Mandat ta’
Inibizzjoni biex izommu lill-imharrkin  milli  jaghmlu xi
xoghol fboghod angas minn sitta u sebghin ¢entimetru
mill-hajt li jifred gidhom minn dak tal-imharrkin jew i
jaghmlu jew jifthu xi aperturi fl-imsemmi hajt. Ma ridux li |-
imharrkin jinzammu milli jizviluppaw il-gid taghhom ghall-
bgija. It-talba tal-atturi ntlaqghet b’degriet moghti fid-19 ta’
Lulju, 2007°;

i I-atturi fethu din il-kawza f Awissu tal-2007;

llli ghal dak li jirrigwarda kostatazzjonijiet ta’ dritt marbuta
mal-kaz, jidher li jehtieg li jsiru zewg konsiderazzjonijiet.
L-ewwel wahda tmiss is-siwi tal-pretensjoni attri¢i dwar il-
bizgha minn xoghlijiet grib gidhom. It-tieni wahda tolqot
Is-siwi tat-talba kif imressqa;

llli dwar it-talba safejn titlob iz-zamma ta’ boghod mill-
fond taghhom, [-atturi jibnuha fuq dak Ii jghid I-artikolu
439 tal-Kodic¢i Civili. Dak l-artikolu jipprovdi li: “Hadd ma
jista’ jhaffer fil-fond tieghu bjar, gwiebi, jew latrini, jew
Jjaghmel thaffir iehor ghal kull hsieb li jkun, fboghod ta’
anqas minn sitta u sebghin ¢entimetri mill-hajt divizorju’.
ll-ghan tal-legislatur dwar din id-dispozizzjoni — li tirreferi
kemm ghat-thaffir, thammil jew ukoll xoghlijiet ohra —
tahseb biss biex thares li ma jsir xejn ffond li jista’ jgib xi
hsara jew li jdghajjef il-hajt li jifred dak il-fond mill-fond i
jmiss mieghu’. Dan jghodd kemm jekk il-hajt ikun jifred
biss post mill-post ta’ hdejh, u kif ukoll jekk ikun hajt li
gieghed jerfa’ fuqu xi bini, u mhux limitat biss ghall-hitan li
jifirdu gid minn iehor fuq il-gnub izda jghodd ukoll ghall-
hitan li jifirdu postijiet li jmissu ma’ xulxin fuq wara®.
Kemm hu hekk, is-sid ta’ fond li jaghmel thaffir jew
xoghlijiet bhal dawn xorta wahda jrid jaghmel tajjeb ghall-
hsara li tigri lill-hajt minkejja li jkun zamm il-boghod

® Affidavit tal-attur, fpag. 13 tal-process

® Dok “G”, fpagg. 20 — 5 tal-process

” Caruana Galizia Notes on Civil Law: Servitudes, fpag. 663

8 Mag. (Gh) AE 14.12.2007 fil-kawza fl-ismijiet Carmel Agius et vs Gozo
Consolidated Buliding Contractors Ltd et (mhix appellata)

imsemmi, u sakemm il-hajt ma jkunx inbena bi ksur tad-
drawwiet u r-regoli tas-sengha taz-zmien li fih inbena®;

llli r-regola (divjet) tissarraf fservitu’ negativa i,
madankollu, hija wahda mibnija ftermini assoluti'®, izda li
tohloq prezunzjoni juris tantum li n-nuqgas ta’ harsien tal-
boghod imsemmi jkun ir-raguni ghal kull hsara li tohrog fil-
hajt li gribu jew mieghu jkun sar dak it-thaffir*;

i ghalkemm matul is-smigh tar-Rikors ghall-hrug tal-
mandat, |-gharef difensur ressqet pjanti li juru li I-imharrkin
kellhom f mohhhom li jifthu tebqa ta’ bieb ta’ remissa li tigi
mal-mija u hamsin ¢entimetru 'l boghod mill-hajt li jifred id-
dar taghhom minn dik tal-atturi, ma cahditx li parti mill-
progett tal-imharrkin kien li jhaffru band’ohra fi grib ta’
angas mill-boghod li trid il-ligi. Hu X'inhu, I-Qorti kienet
lagghet it-talba tal-atturi ghall-hrug tal-Mandat, u b’hekk
zammet milli jsir kull xoghol projbit mil-ligi fboghod angas
minn hekk. Lill-atturi ma kienx jinteressahom — u langas
din il-Qorti ma ntalbet tipprovdi — dwar xoghlijiet ohrajn li |-
imharrkin dehrilhom i riedu jaghmlu fi hwejjighom,
imbasta dawn isiru fil-boghod mehtieg mill-hajt divizorju u
jkunu mharsa mill-permessi tal-awtoritjiet kompetenti;

[lli I-Qorti jidhrilha li t-talba tal-atturi safejn iridu jzommu lill-
imharrkin milli jhaffru jew jaghmlu xoghlijiet fboghod ta’
angas minn sitta u sebghin c¢entimetri hija wahda
misthoqqa u sejra tilgaghha;

llli, madankollu, l-atturi jitolo wkoll li I-Qorti zzomm lill-
imharrkin milli jaghmlu xoghol ukoll fil-hajt li jifred gidhom
minn dak tal-istess imharrkin. Din it-talba m’ghandha
x'tagsam xejn mad-dispozizzjonijiet tal-artikolu 439 tal-
Kodici Civili u langas mar-raguni li fugha nhareg il-Mandat
ta’ Inibizzjoni minnhom mitlub. Minkejja dan, huwa jedd
moghti mill-artikolu 419 tal-istess Kodic¢i lill-atturi li ma
jhallux li, kontra r-rieda taghhom, |-imharrkin jew jaghmlu

° Art. 440(1) tal-Kap 16

1 App. Civ. 12.6.1959 fil-kawza fl-ismijiet Grixti et vs Schembri (Kollez. Vol:
XLIILi.283)

" Mag. (Gh) AE 26.9.2007 fil-kawza fl-ismijiet Tabib John Cassar et vs Salvu Attard
et (mhix appellata)

thaffir fl-imsemmi hajt'?, jew li jwahhlu jew ipoggu xoghol
gdid mal-istess hajt**;

lli ghal din ir-raguni wkoll I-ewwel talba attrici jisthoqqilha
tintlaga’, u I-Qorti sejra tilgaghha wkoll;

llli dwar it-talba attrici kif imressqa huwa principju
stabilit li d-dritt tal-kawtela li jwassal ghall-hrug tal-Mandat
ta’ Inibizzjoni (jigifieri, dak proc¢edurali) m’huwiex id-dritt
sostantiv li jista’ jigi mhares, ghaliex dawn huma zewg
jeddijiet distinti li ma jistghux jitgiesu bhala I-istess jedd.
[l-jedd imsemmi fil-Mandat m’huwiex id-dritt li taghmel
mandat, imma huwa d-dritt li ghalih il-kreditur ezekutant
jaghmel uzu mid-dritt li jinstilet mill-kawtela moghtija bil-
hrug tal-mandat™;

lIli minhabba f'hekk talba wahedha f'Rikors Mahluf fis-
sens li jintalab li |-effetti ta’ Mandat ta’ Inibizzjoni jigu
konfermati tgieset bhala talba inaccettabbli billi timmira li
taghmel perpetwa inibizzjoni li, min-natura taghha, hija
limitata ghaz-zmien mehtieg sakemm jigi meqgjus id-dritt
sostantiv li b’harsien tieghu jkun inhareg tali Mandat®.
F'kaz bhal dan, il-Qorti ma tahsibhiex darbtejn biex
tiddikjara I-att udizzjarju li jkun nieges mit-talba ghad-dritt
imsemmi fil-Mandat bhala att li ma jiswiele;

lIli ezami bir-reqga tat-talba wahdanija tal-atturi f'din il-
kawza ghandha turi li dik it-talba m’hijiex semplic¢i talba
biex tirrendi permanenti |-effetti tal-Mandat ta’ Inibizzjoni
miksub minnhom. Fil-qofol taghha, hija talba li tinbena fuq
jedd imhares b’ligi espressa taht zewq dispozizzjonijiet
differenti, kif fuq inghad. Dik it-talba kienet izZzomm
wahedha wkoll kieku ma kienx intalab jew ma kienx
intlaga’ I-hrug tal-Mandat. [ll-Mandat jissemma biss biex
idawwal dak li jintalab u, kif il-Qorti kellha I-mod li tghid, il-
Mandat jolgot biss l-aspett tal-boghod li kellu jinzamm fix-
xoghlijiet mahsuba mill-imharrkin, u mhux ukoll il-jedd I-

12 Art. 419(a) tal-Kap 16

'3 Art. 419(b) tal-Kap 16

* App. Civ. 27.11.1991 fil-kawza fl-ismijiet Carmela Aquilina vs Francis X. Aquilina
noe (mhix pubblikata)

!5 App. Civ 7.10.1997 fil-kawza fl-ismijiet Galea et vs Gauci (Kollez. Vol: LXXXL.ii.719)
'® App. Civ. 14.1.2002 fil-kawza fl-ismijiet Tabone pro et noe vs Tabone (Kollez. Vol:
LXXXVL.ii.183)

iehor tal-atturi li I-imharrkin ma jgabbdu I-ebda xoghol gdid
mal-hajt divizorju;

lIli, ghalhekk, minn dan ir-rigward ukoll, it-talba attric¢i saret
sewwa u, minhabba |i |-jeddijiet sostantivi li fughom
tinbena jirrizultaw misthoqqga, [-Qorti sejra tilgaghha kif
maghmula;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi, fil-kontumacja tal-imharrkin:

Tilqa’ t-talba attri¢i kif imfassla fil-konfront tal-imharrkin
flimkien u solidalment bejniethom, bl-ispejjez tal-kawza
kontrihom, b’dan i Il-ispejjez tal-Mandat iridu jibgghu
minghajr taxxa bejn il-partijiet ghaliex hekk kienet
iddekretat il-Qorti meta laqghet it-talba ghall-hrug tal-
Mandat.

< Sentenza Finali >

